
Rashtriya Kartavyam

રાષ્ટ્રિય કર્તવ્યમ્

(તોટકમ્)
સુખદા વરદા ભય-તાપ-હરી

ભવ-ભૂતિ-વિભૂષિત-સૌખ્યકરી ।
નવ-સંસ્કૃતિ-સંસ્કૃત-સંહતિ-દા

ભરતાવનિરસ્તુ સદા પ્રથિતા॥
નવ-જાગરણ પ્રથતાં ભુવને

નવ-દીપ્તિ-રુદેતુ મનઃ સુ સદા ।
નવ-શક્તિ-સમુચ્ચય શોભિત ધી

જનતા જન-તાપ હરી વિલસેત્॥
નહિ માનવતા નવતા રહિતા

નહિ દાનવતા નવતા-સહિતા ।
નવતા પ્રતિપદ્ય સમે ભુવને

દનુજાવલિ-નાશનમસ્તુ કૃતિઃ ॥
કૃતિના  કૃતિરસ્તુ  જનોદ્ધરણં

જન-માનસ-માન-સમુદ્ધરણમ્ ।
નવ-ચેતનતા તનુતા નવતા

સકલે વિકલેઽપિ જને પ્રમુદે॥
યુવશક્તિરિયં જન-શક્તિ-યુતા

જન-તાપ-હૃતી લભતા સુયશઃ ।
વ્યપનોદ્ય તમસ્તતિ-સંસરણં

નિજ-રાષ્ટ્ર-હિતે રુચિમાવહતામ્॥
નહિ સા ભુવને કઠિનાઽપિ કૃતિ

યુવ-શક્તિરિયં ન કરોતુ મુદા ।
જન-શિક્ષણમાર્થિકમુન્નયનં 

પતિતાર્ત-દશોદ્ધરણં ભરણમ્॥
યુવકેષુ વિરાજત એવ વિભા

ગુણ-શક્તિ-સમુચ્છ્રય -સઙ્કલનમ્ ।
મૃદુતા દૃઢતા વિનયાવનતિઃ

ગુણ-સઙ્ગ્રહણેઽભિરુચિઃ  સુકૃતૌ॥
યુવકાઃ નિજકર્મણિ સન્તુ દૃઢાઃ

પર-દુખ નિવારણ-સક્ત ધિયઃ ।
ગુણ ગૌરવ શૌર્ય સુધા-સરસા

સરસામવર્નિ  દધતા કૃતિભિઃ ॥
અબલા નહિ સન્ત્યબલા અધુના

સબલા પ્રબલા નય-વર્ત્મ-વિદઃ ।
નવ-જાગરણે દધતેઽભિરુચિં

નય-કર્મણિ શર્મણિ વર્મણિ ચ॥
પ્રમદા પ્રમુદા મુદમાદધતા

નજ-દેશ-સમુદ્ધરણે નિરતા ।
વિરતા પરદેશ-પરમ્પરયા

શુભ-શક્તિ-સમન્વિત શૌર્ય-યુતા॥
સુધિયો હ્યવમત્ય નિજ વ્યસનં

નિજરાષ્ટ્ર-હિતે સુકૃતે નિરતા ।
વર-વર્ત્મ-નિબોધન-શક્ત-ધિયો

વિલસન્તુ ભવે ભવ-તાપ-હરા॥
અયિ શૂરવરા પ્રખરા પ્રબલા

રિપુ-સંહતિ-નાશન-સક્ત હૃદઃ ।
સમરે પ્રખરે ચ વિનાશ્ય રિપૂન્

ગુરુ-ગૌરવ-માપ્નુત શૌર્ય-ધનાઃ॥
વણિજો નિજ-વિત્ત-ચયં દદતા

પતિતાર્ત હિતાય સુખાય સદા ।
મલિના સરણિં  પરિહત્ય નિજાં

નિજ-દેશ-હિતાય ધનં દધતામ્॥

શ્રમિણોઽપિ શ્રમે રુચિમાદધત
સ્વ-યશઃ પ્રથયન્તુ સમે ભુવને ।

શ્રમ એવ સમુન્નતિ સિદ્ધિ-કરં
શ્રમ એવ સુકીર્તિકરં   સુખદમ્॥

શ્રમ એવ હિતં કુરુતે ભુવને
શ્રમ એવ સમીહિતમાલભતે ।

શ્રમ એવ ગુણોચ્છ્રયમાતનુતે
શ્રમ એવ સુખૌધ-સમૃદ્ધિ કરઃ॥

ઇદમાથિકમુન્નયનં પ્રસરેદ્
નવ-યોજન-યોજન-મવલિતમ્ ।

દયનીય-દશા પતિતા ક્ષુધિતા
મુદિતા હૃષિતા સ્યુરિમે સુખિતા॥

નિજ-રાષ્ટ્ર-હિતં સતતં પ્રબલં
નિજ-જીવન-દાન-મપીહ શુભમ્ ।

નિજ-દેશ-હિતે મરણં સુખદં
નિજ-વિત્ત-સમુચ્ચય-સન્યસનમ્॥

વિલસેદ્ વસુધા, વિકસેદ્ જનતા,
ધન-ધાન્ય-સમુન્નતિરસ્તુ શુભા ।

નવ-શક્તિ-સમુચ્ચય-શાન્તધિયો
નર-વીર-વરા વિલસન્તુ સદા॥

ન વિરોધકૃતા ગતિરસ્તુ શુભા
નહિ દેશહિતાય વિરોધ-મતિઃ ।

સમવેત્ય સમે નિજ-રાષ્ટ્ર-હિતે
દધતા સ્વ-મનાસિ મનસ્વિવરા॥

યુવ-શક્તિ-ચયો જનતા હૃદયે
નવ શક્તિ-ચયો વિલસેત્ પ્રસરેત્ ।

વસુધાઽસ્તુ સુધાલય-સૌખ્ય-કરી
ભરતાવનિરસ્તુ મુદે પ્રમુદે॥

